ՏԵՂԵԿԱՆՔ – ՀԻՄՆԱՎՈՐՈՒՄ

[bookmark: _GoBack]<<Որպես նվիրատվություն գույք ընդունելու մասին>>
ՀՀ կառավարության որոշման նախագծի ընդունման վերաբերյալ

Անհրաժեշտությունը` <<Որպես նվիրատվություն գույք ընդունելու մասին>> ՀՀ կառավարության որոշման նախագծի նախապատրաստման համար հիմք է հանդիսացել ՀՀ կառավարության 2016 թվականի ապրիլի 26-ի նիստի N16 արձանագրային որոշոման հանձնարարականների կատարման անհրաժեշտությունը, որով ապահովվում է <<Երևան Ջուր>>, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>>  փակ բաժնետիրական ընկերությունների կողմից շահագործվող համայնքային սեփականություն հանդիսացող գույքի պետական գրանցումը որպես Հայաստանի Հանրապետության սեփականություն:  
Ընթացիկ իրավիճակը և խնդիրները` ներկայումս <<Երևան Ջուր>> փակ բաժնետիրական ընկերությունը վարձակալում է Երևան համայնքի տարածքում գտնվող պետական սեփականություն հանդիսացող ջրամատակարարման և ջրահեռացման համակարգերի պետական սեփականություն հանդիսացող, ինչպես նաև Երևան քաղաքին հարակից ևս 30 համայնքների համայնքային սեփականություն հանդիասացող գույքը: Վարձակալության 10 տարիների ընթացքում Երևան քաղաքի համայնքի կողմից ստեղծվել են նաև նոր գույքեր, որոնք նվիրատվության կարգով հատկացվում են Հայաստանի Հանրապետությանը: Հայստանի Հանրապետությանը նվիրատվության կարգով հանձնվում են նաև 30 համայնքների համայնքային սեփականություն հանդիասացող գույքերը:
 <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>>  փակ բաժնետիրական ընկերությունների կողմից օգտագործվող ու պահպանվող ջրային համակարգերը ներառում են նաև համայնքային սեփականություն հանդիսացող գույքեր, որոնք նույնպես նվիրաբերվում են Հայաստանի Հանրապետությանը: 
Կառավարության սույն որոշմամբ կարգավորվում է համայնքային գույքերի նվիրաբերություն ընդունման, պետական գրանցման և որպես մեկ միասնական  գույքային միավորի վարձակալության հանձնելու գործընթացը:
Տվյալ բնագավառում իրականացվող քաղաքականությունը` ՀՀ կառավարությունը, կարևորելով ջրամատակարարման և ջրահեռացման ոլորտում 2-րդ  սերնդի բարեփոխումների իրականացման անհրաժեշտությունը, 2014 թվականի օգոստոսի 14-ին ընդունել է <<Պետական-մասնավոր գործընկերության հետագա զարգացմանն ուղղված` Հայաստանի խմելու ջրի ոլորտի բարեփոխումների գործողությունների ծրագիրը հաստատելու մասին>> N 883-Ն և <<Երևան Ջուր>>, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կողմից սպասարկվող տարածքներում պետական-մասնավոր գործընկերության ձևը և ժամկետը հաստատելու մասին>>   N 888-Ն որոշումները, որոնք նպատակաուղղված են ոլորտում պետական-մասնավոր գործընկերության խորացմանը: Սահմանվել է, որ հանրապետությունում գործող 5 ջրամատակարար ընկերությունների կողմից օգտագործվող և պահպանվող  ջրային համակարգերը և այլ գույքը  վարձակալությամբ փոխանցվելու է մեկ կառավարչի` 15 տարի ժակմետով: Այդ գործընթացը կազմակերպելու նպատակով անհրաժեշտ է իրականացնել նվիրաբերված  գույքի կադասրային գրանցում: 
Կարգավորման նպատակը և բնույթը`  <<Երևան Ջուր>>, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>>  փակ բաժնետիրական ընկերությունների կողմից օգտագործվող ու պահպանվող ջրային համակարգերի սեփականության գրանցում և հանձնում նոր վարձակալին:  
	Նախագծի մշակման գործընթացում ներգրավված ինստիտուտները` որոշման նախագիծը մշակվել է ՀՀ ԷԵԲՊՆ ջրային տնտեսության պետական կոմիտեի աշխատակազմի կողմից:
	Ակնկալվող արդյունքը` <<Երևան Ջուր>>, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի կադաստրային գրանցում և հանձնում վարձակալության:

